
апублікаваны артыкулы па розных 
праблемах нац. мовазнаўства. Усё 
часцей пытанні бел. мовы рабіліся 
прадметам абмеркавання на Міжнар. 
з’ездах славістаў, разнастайных фо
румах лінгвістаў як у Беларусі, так і 
за мяжой. Аднаку 1970 -  пач. 1980-х 
гг. бел. мова ўсё больш страчвала за- 
ваяваныя раней пазіцыі.

Дэмакратызацыя жыцця ў кра
ше з канца 1980-х гг., утварэнне су- 
верэннай бел. дзяржавы (1991) з но- 
вай сілай абудзілі ў людзей цікавасць 
да гісторыі, культуры і мовы. Была 
распрацавана рэсп. праграма «Род
ная мова», створана Таварыства бе- 
ларускай мовы, інш. грамадска-культ, 
арг-цыі. 14-я сесія Вярхоўнага Саве- 
та БССР (1990) прыняла закон «Аб 
мовах у Беларускай ССР» і вызна- 
чыла парадак ужывання бел., рус. 
і інш. моў у рэспубліцы. У адпавед- 
насці з гэтым законам бел. мова ста
ла адзінай дзярж. мовай на тэр. Бела- 
русі (паводле рэферэндума 1995 гэты 
статус нададзены і рус. мове). У вер. 
1990 на аснове закона была прынята 
і «Дзяржаўная праграма развіцця бе
ларускай мовы і іншых нацыяналь- 
ных моў у Беларускай ССР».

Перыяд канца 20 — пач. 21 ст. 
ў развіцці бел. літ. мовы вызнача- 
ецца важнымі зрухамі ў яе лексіч- 
ным складзе і сістэме словаўтварэн- 
ня. Змены ў слоўнікавым складзе 
бел. мовы адбываюцца ў межах тэн- 
дэнцый да інтэрнацыяналізацыі і 
нацыяналізацыі. Ідзе інтэнсіўнае 
папаўненне яго іншамоўнымі запа- 
зычаннямі (пераважна англа-амеры- 
канізмамі) тыпу «брэйк», «дылінг», 
«кілер», «маркет», «роўмінг», «шоў», 
«шопінг» і інш., вытворнымі адзінка- 
мі з іншамоўнымі элементамі («ды- 
лерскі», «брэйк-данс», «брэйкер», 
«дэмпінгавы», «холдынг»). 3 другога 
боку, у актыўны ўжытак пачала ўво- 
дзіцца ўстарэлая і рэгіянальная лек- 
сіка тыпу «адсотак», «наклад», «улёт- 
ка», «амбасада», «паліцыянт» і інш., 
побач з ужо існуючымі сталі вы- 
карыстоўвацца новыя вытворныя 
лексічныя адзінкі: «аб’ядновец —

аб’яднальнік», «авангардовы — аван
гардны», «бізнесменшчык, бізнесо- 
вец, бізнесоўца — бізнесмен» і інш.

Абнаўленне лексічнага складу 
мовы, змены фанетычнага, марфа- 
лагічнага і сінтаксічнага характару 
выклікалі неабходнасць удакладніць 
правапіс, прывесці яго ў адпавед- 
насць з сучаснай моўнай практыкай. 
Прыняты ў 2008 Закон Рэспублі- 
кі Беларусь «Аб правілах беларускай 
арфаграфіі і пунктуацыі» накіраваны 
на стабілізацыю правапісных норм 
сучаснай бел. літ. мовы, забяспечвае 
захаванне адзінага рэжыму ў школь
ным навучанні і адзінства друкава- 
ных беларускамоўных выданняў.

Сучасная бел. літ. мова здольна 
і павінна застацца рэальным срод- 
кам зносін у грамадстве, важнейшай 
часткай бел. духоўнай нац. куль
туры.

ГІСТОРЫЯ КУЛЬТУРЫ, працэсы 
змянення культуры ў іх каштоўнас- 
на-сэнсавым вымярэнні. Своеасаб- 
лівасць культуры Беларусі вызна- 
чаецца геапаліт. становішчам і гіст. 
лёсам краіны. Станаўленне бел. 
культуры адбывалася на стыку раз
настайных культ, уплываў, у прыват- 
насці, зах.-еўрап. і рас. культур. У 
сваім гіст. развіцці бел. культура бы
ла вымушана весці барацьбу за нац. 
ідэнтычнасць; працэсы акультура- 
цыі, культ, сінтэзу змяняліся асіміля- 
тарскімі тэндэнцыямі. Для бел. гісто- 
рыі характэрна цыклічнасць этапаў 
пад’ёму і заняпаду нац. культуры. Да 
тыпалагічных рысаў бел. культуры 
адносяцца традыцыйнасць, этнагра-

фічнасць, а таксама поліэтнічнасць і 
поліканфесійнасць.

Асн. крыніцы вывуч^рня ран- 
ніх этапаў развіцця бел. культу
ры — археал. матэрыклы, фалькл. 
тэксты, летапісы. Захяв&ліся фраг
менты жытлаў, выр^баў, элементаў 
мает, культуры эпохі сярэдняга пале- 
аліту. У пасляледавіковы перыяд (ка
ля 10 тыс. гадоў таму назад) склаў- 
ся блізкі да сучаснага геагр. абрыс 
тэр. Беларусі, які паўплываў на эт- 
нічную культуру нашых продкаў У 
старажытнасці на тэр. Беларусі жы- 
лі індаеўрап. плямёны, з якіх вылу- 
чыліся балцкія. У 6 ст. на бел. зем- 
лі пачалі пранікаць слав, плямёны. 
Балта-слав. антрапалагічны і культ, 
сінтэз прывёў да фарміравання ста- 
раж.-бел. этнасу. У 8 ст. з’явіліся пер- 
шыя формы дзяржаўнасці. 3 10 с±. 
паводле летапісных звестак вядомы 
Полацкае, Смаленскае і Тураўскае 
княствы. Першапачаткова ўсх.-слав. 
культура развівалася як язычніц- 
кая, з канца 10 ст. ў бел. княствах па- 
чало ўсталёўвацца хрысціянства. У 
992 засн. Полацкая епархія, у пач.
11 ст. — Тураўская. Пры манасты- 
рах ствараліся асветніцкія цэнтры. 
Адбывалася станаўленне хрысціян- 
скіх традыцый у сямейным і грамад- 
скім жыцці. На 11—12 ст. прыйшоўся 
росквіт раннефеадальнай культуры 
бел. княстваў. У дойлідстве даміна- 
ваў раманскі стыль. Найб. значныя 
помнікі манумент. архітэктуры гэта- 
га перыяду — Сафійскі сабор у По- 
лацку (сярэдзіна 11 ст.), Спаскі са
бор і Барысаглебская царква ў Гродне 
(12 ст.), Белая вежа ў Камянцы (ка- 
нец 13 ст.). Узорамі стараж.-бел. ру- 
капісных кніг (напісаны на царк.- 
слав. мове) з’яўляюцца Тураўскае і 
Рэймскае евангеллі (11 ст.), «Слу- 
жэбнік» Валаама Худынскага (канец
12 ст. — пач. 13 ст.), Аршанскае еван- 
гелле (13 ст.). Славутым стараж.-рус. 
кніжнікам быў Клімент Смаляціч, 
выдатным царк. прамоўцам і пісь- 
меннікам — Кірыла Тураўскі (13 ст.).

У 13—15 ст. ішлі працэсы станаў- 
лення бел. народнасці, нац. дзяржаў-

насці, бел. мовы, самабытных форм 
бел. абарончай архітэктуры (Нава- 
грудскі, Лідскі замкі), царк. жывапі- 
су і музыкі, л-ры, адбываўся сінтэз 
мясц. культ, традыцый і зах.-еўрап. 
культуры. 3 15 ст. фарміраваўся бел. 
тып рэнесанснай культуры, прахо- 
дзіла станаўленне сучаснай бел. мо
вы, л-ры, тэатр., муз. і інш. мас- 
тацтваў. Дасягненнямі тагачаснай 
бел. культуры з’явіліся заснаванае 
Ф.Скарынам кнігадрукаванне, паэт. 
творчасць Міколы Гусоўскага, Я.Віс- 
ліцкага, А.Рымшы, тэолага-асвет- 
ніцкая дзейнасць С.Буднага, В.Ця- 
пінскага, станаўленне традыцый 
красамоўя і паэтыкі ў творах Л.Зіза- 
нія і М.Сматрыцкага, Статуты ВКЛ 
1529, 1566,1588.

У пераходны ад эпохі Адраджэн- 
ня да культуры барока перыяд афор- 
мілася творчасць Сімяона Полацкага 
і новалац. польск. паэта М.Сарбеў- 
скага. Да твораў позняга барока ад- 
носяцца ансамблі грамадзянскай 
архітэктуры і помнікі драўлянага 
дойлідства 2-й пал. 17 — пач. 19 ст. У 
17 ст. актывізавалася развіццё свец- 
кай філасофіі і сістэмы адукацыі 
(езуіцкія калегіумы, брацкія школы), 
кнігадрукавання, царк. і свецкай па- 
эзіі, партрэтнага жывапісу, драўля- 
най скульптуры і кніжнай графікі, 
тэатр. мастацтва і музыкі. 3 канца
17 ст. пачалася паланізацыя шляхты, 
школьнай адукацыі, друку. Паводле 
гіст. і літ. крыніц, да канца 17 ст. мо- 
вай дзярж. справаводства заставалася 
беларуская, якая ў 2-й пал. 17—18 ст. 
паступова выцяснялася польскай і 
лацінскай. Ананімныя творы 17—
18 ст. («Ліст да Абуховіча», парадый- 
нага і сатыр. зместу — зб-кі «Птушы- 
ны баль», «Ваенны паход грыбоў», 
«Пра баляванне вераб’я») напісаны 
бел. мовай.

Пасля трох падзелаў Рэчы Пас- 
палітай (1772—1795) і задушэння 
паўстанняў 1830—31 і 1863—64 уз- 
мацніўся ўплыў на бел. культуру рус. 
культуры. Творчыя дасягненні бел. 
народа выяўляліся ў фальклоры, нар. 
тэатры, дойлідстве, дэкар.-прыклад-

ным мастацтве, традыц. абрадавай 
культуры. Старабел. літ.-культ, тра- 
дыцыя стала падмуркам нац. адра- 
джэння 19 ст. Адбывалася станаў- 
ленне новай бел. л-ры (ананімныя 
паэмы «Энеіда навыварат», «Тарас 
на Парнасе», творчасць П.Багрыма, 
Я.Чачота, Я.Баршчэўскага, В.Дуні- 
на-Марцінкевіча, Р.Падбярэскага, 
А. Рыпінскага, А. Вярыгі-Дарэўска- 
га), нац. тэатра, нац. выяўл. мастац
тва (К.Русецкі, І.Хруцкі, Н.Орда, 
К.Альхімовіч, М.Сільвановіч, Ф.Ру- 
шчыц). Развіваліся бел. нац. свядо- 
масць, цікавасць да гіст. спадчыны 
бел. народа, фарміраваліся ідэі ад- 
наўлення бел. дзяржаўнасці і рос- 
квіту нац. культуры, народніцкі рух 
(Бел. сацыяліст. грамада), рэв.-дэ- 
макр. думка (Ф.Багушэвіч, А.Гуры- 
новіч, К.Каганец). Пачалося дасле- 
даванне нар. побыту і культуры бе- 
ларусаў (У.Дабравольскі, М.Доў- 
нар-Запольскі, А.Кіркор, І.Насовіч, 
М.Нікіфароўскі, Е.Раманаў, А.Серж- 
путоўскі, П.Шпілеўскі, Я.Карскі). 
У перыяд пасля рэвалюцыі 1905— 
07 пачала фарміравацца бел. класіч- 
ная л-ра (Я.Купала, Я.Колас, Цётка, 
М.Багдановіч, А.Гарун, З.Бядуля), 
складацца сучасная бел. літ. мова, 
нац. друк і кнігавыданне (газ. «Наша 
доля», «Наша ніва», «Беларусь», «Го
ман», час. «Лучынка», «Саха», альма
нах «Маладая Беларусь», выдавец- 
тва «Загляне сонца і ў наша аконца»), 
нац. тэатр (Першая бел. трупа Ігната 
Буйніцкага, Першае бел. т-ва драмы 
і камедыі). Развіваліся даследаванні 
па гісторыі Беларусі (В.Ластоўскі) і 
нац. л-ры (М.Гарэцкі). Пачаўся пра- 
цэс будаўніцтва нац. дзяржавы (БНР, 
БССР), стварэння бел. школы і дру
ку (газ. «Вольная Беларусь», «Бела- 
рускі шлях», «Беларусь», час. «Бела- 
рускае жыццё»). У 1920-я гг. ў Сав. 
Беларусі праходзіў працэс беларусі- 
зацыі, складалася сістэма нар. аду- 
кацыі з бел. мовай навучання, ства- 
раліся 1н-т бел. культуры, АН БССР, 
адкрыўся БДУ і інш. вышэйшыя і ся- 
рэднія навуч. ўстановы. Развіваліся 
бел. літ. мова, творчасць бел. літара-

тараў (літ.-маст. аб’яднанні «Малад- 
няк», «Полымя», «Узвышша»), бел. 
тэатр (Бел. тэатр імя Янкі Купалы, 
Бел. тэатр імя Якуба Коласа, Бел. трэ- 
ці дзярж. тэатр), выяўл. мастацтва, 
музыка, кінематограф, архітэктура. 
У 1927—29 узмацніўся ідэалагічны 
ціск на бел. навук., культ-асветную 
і літ.-маст. інтэлігенцыю, усе сферы 
грамадска-паліт. жыцця. Згортван- 
не беларусізацыі перарасло ў рэпрэ- 
сіі 1930-х гг., у выніку якіх значныя 
страты зазналі АН БССР, культ.-ас - 
вет. ўстановы, літ-маст. арг-цыі. Тра- 
дыцыі бел. культ.-нац. адраджэння 
развіваліся ў 1920—30-я гг. ў Зах. Бе- 
ларусі. Філас. абгрунтаванне гэтага 
руху ўвасобілася ў эсэ І.Канчэўска- 
га «Адвечным шляхам: даследзіны 
беларускага светагляду». Развіццю 
бел. нац. культуры спрыяла стварэн- 
не Т-ва бел. школы, Бел. сялянска- 
работніцкай грамады. Важнае зна- 
чэнне мела дзейнасць А.Луцкевіча, 
Б.Тарашкевіча, С.Рак-Міхайлоўска- 
га, П.Мятлы, П.Валошына, развіццё 
зах.-бел. перыяд. друку (газ. «Бела
руская доля», «Беларуская ніва», «Бе
ларуси звон», час. «Калоссе», «Ма- 
ладняк», «Родныя гоні»).

У перыяд Вял. Айч. вайны прад- 
стаўнікі бел. культуры ўюпочалі- 
ся ў барацьбу з ворагам. Многія з іх 
стваралі творы героіка-патрыятыч- 
най тэматыкі падчас знаходжання на 
фронце, у партызанах, у эвакуацьй. У 
гэтых творах адлюстраваны героіка і 
пакуты вайны, услаўлена мужнасць 
бел. народа. Перамога над ням.-фаш. 
захопнікамі выклікала ўздым нац. 
свядомасці. Аднаўляліся адукацыя і 
друк на роднай мове, ажыўляліся літ. 
і навук. традыцыі, мает, творчасць.

У канцы 1950-х гг. адбываўся зва- 
рот да нац. гіст., літ. і мает, традыцый, 
былі апублікаваны творы рэпрэсіра- 
ваных пісьменнікаў. Развіваліся шко
лы бел. тэатр., муз., выяўл. мастацтва. 
У 1960—80-я гг. бел. вучоныя зася- 
родзіліся на даследаванні нац. культ, 
спадчыны. Падрыхтаваны цыкл ма- 
награфій, энцыклапедычных даслед- 
чых выданняў, прысвечаных гісторыі

бел. л-ры І мастацтва, гісторыі філа- 
софіі Беларусі. Адкрыліся Музей ста- 
раж.-бел. культуры пры Ін-це мастац- 
твазнаўства, этнаграфіі і фальклору 
АН Беларусі, Бел. дзярж. музей нар. 
архітэктуры і побыту, інш. музейныя 
і культ.-асветныя ўстановы. На но
вым этапе гісторыі бел. культуры важ- 
нае значэнне мела прыняцце Зако
на БССР аб мовах (1990), стварэнне 
Т-ва бел. мовы імя Ф.Скарыны. На 
базе гуманітарных ін-таў НАН Бела- 
русі, БДУ, Бел. пед. ўн-та імя М.Тан
ка, Бел. ун-та культуры і мастацтваў і 
інш. ВНУ, Міжнар. асацыяцыі бела- 
русістаў праводзяцца разнапланавыя 
даследаванні нац. бел. культуры. Важ- 
нае значэнне набывае ўключэнне бел. 
гіст.-культ, традыцый у сучасны сацы- 
якульт. кантэкст.

ГІСТОРЫЯ ЛІТАРАТЎРЫ, раздзел 
літаратуразнаўства (побач зтэорыяй 
і метадалогіяй л-ры, літ. крытыкай), 
які вывучае л-ру як працэс: важней- 
шыя эвалюцыйныя заканамернасці 
і тэндэнцыі, звязаныя з заканамер- 
насцямі развіцця грамадства ў пэў- 
ныя эпохі, узнікненне, змену літ. 
плыней, станаўленне, характарыс- 
тычныя рысы творчых метадаў і маст. 
стыляў, месца пісьменніка і асобных 
твораў у літ. працэсе. Г.л. сістэматы- 
зуе канкрэтныя маст. з’явы. Сусвет- 
ная л-ра складаецца з нац. л-р, якія

маюць свае асаблівасці, абумоўле- 
ныя менталітэтам, традыцыямі, гіст. 
лёсам народа. Гісторыя нац. л-ры 
займаецца аўтаразнаўствам (напр., 
купалазнаўства, коласазнаўства), вы- 
вучэннем рэгіянальных нац. л-р, л-р 
блізкага і далёкага замежжа.У гісто- 
рыі бел. мастацтва слова вылучаюць 
некалькі працяглых па часе перыя- 
даў: даўняя (стараж.) л-ра (11 — 1-я 
пал. 18 ст.), новая (2-я пал. 18 —
19 ст.) і найноўшая (20—21 ст.). Гісто- 
рыя бел. нац. л-ры пачала складвацца 
ў 1-й пал. 19 ст., але яе сістэматыч- 
нае вывучэнне пачалося толькі у пач.
20 ст. (працы М.Багдановіча, Л.Гмы- 
рака, Я.Карскага, С.Палуяна, паз- 
ней Я.Барычэўскага і інш.). Першае 
спец. даследаванне па праблемах гіс- 
торыі развіцця бел. л-ры — «Гісторыя 
беларускае літаратуры» М.Гарэцкага 
(1920), сярод сучасных прац — «Гіс- 
торыя беларускай літаратуры XX ста- 
годдзя» (т. 1—4, 1999— 2003), «Гісто- 
рыя беларускай літаратуры XI—XIX 
стагоддзяў» (т. 1—2, 2007).

Т. К. Грамадчанка.

ГІСТОРЫЯ МАСТАЦТВАЎ, раз- 
дзел мастацтвазнаўства, які дас- 
ледуе працэс развіцця мастацтва ад 
яго ўзнікнення да нашага часу, раз- 
віццё мастацтва асобных краін або 
эпох, аналізуе эвалюцыю відаў, жан- 
раў мастацтва, узнікненне, развіццё 
і змену маст. кірункаў, стыляў, твор
часць мастакоў і маст. крытыкаў, а 
таксама канкрэтныя маст. творы. 
Развіццё мастацтва ў кожнай краіне 
непарыўна звязана з гісторыяй яе на
рода і адрозніваецца нац. асаблівас- 
цю. На тэр. Беларусі даследаванні 
па Г.м. вядуцца з канца 18 ст. Мэта- 
накіравана і сістэматычна вывучэн
не Г.м. пачалося са стварэннем бел. 
дзяржаўнасці. Сабраны багаты ма- 
тэрыял па мастацтву асобных пе- 
рыядаў, зроблены археал. адкрыц- 
ці, выяўлена шмат твораў мастакоў 
старажытнасці, адкрыты новыя імё- 
ны мастакоў, створаны значныя аба- 
гульняльныя працы па Г.м. У 1920- 
я гг. вял. ролю ў гэтым адыграў 1н-т 
бел. культуры (Інбелкульт), у сістэме

якога працаваў 1н-т бел. мастацтва. 
Даследаванні ў галіне бЪл. мастацтва 
праводзілі М.Шчакаціхін, М^эруноў, 
М.Каспяровіч, І.Гаўрыс, І.Хозерау, 
А.Ляўданскі, А.Някраваў, I.Фурман, 
С.Бяссонаў, С.Шыраеў Цнш. Харак- 
тарыстыка асн. этапаў ра^віцця бел. 
мастацтва творчасці Ішдучых май- 
строў зроблена калектывам аўтараў 
у зб-ках «Нарысы па гісторыі выяў- 
ленчага мастацтва Беларусі» і «Мас
тацтва Савецкай Беларусі» (абодва 
1940). Пасля Вял. Айч. вайны выву
чэнне Г.м. стала планамерным і мэ- 
танакіраваным. Вялося шырокае ар- 
хіт.-археал. даследаванне стараж. 
гарадоў: Мінска, Полацка, Віцеб- 
ска, Брэста, Гродна, Турава (Жытка- 
віцкі р-н), Пінска, Ваўкавыска, На- 
вагрудка, Лукомля, Слуцка, Клецка, 
Заслаўя (Мінскі р-н), Лагойска, 
Крычава, Чачэрска, Слоніма, Да- 
выд-Гарадка (Столінскі р-н) і інш. 
(В.Тарасенка, Г.Штыхаў, Я.Звяруга, 
Э.Загарульскі, П.Лысенка, М.Тка- 
чоў, Г.Пех, Б.Міралюбаў і інш.). Раз- 
віццю архіт. навукі Беларусі ў сярэ- 
дзіне 20 ст. садзейнічала работа па 
комплексным даследванні горадабу- 
даўніцтва, выдатных помнікаў бел. 
дойлідства (Ю.Ягораў, М.Кацар, 
М.Асмалоўскі, А.Кулагін, Ю.Якімо- 
віч, А.Воінаў, У.Чантурыя).

Выяўл. і дэкаратыўна-прыклад- 
ное мастацтва, творчасць асобных 
мастакоў даследуюць В.Шматаў, 
Л.Дробаў, П.Масленікаў, М.Арлова, 
Н.Высоцкая, І.Ялатамцава, А.Ляво- 
нава, Я.Сахута, М.Яніцкая і інш.

Выдадзена «Гісторыя мастацтваў 
народаў СССР» (т. 3—8, 1972—81), 
Ін-там мастацтвазнаўства, этнагра- 
фіі і фальклору АН Беларусі падрых- 
таваны і выдадзены «Збор помнікаў 
гісторыі і культуры Беларусі» (т. 1—7, 
1984—88), «Гісторыя беларускага 
мастацтва» (т. 1—6, 1984—94). Ма- 
тэрыялы па Г.м. публікуюцца ў часо- 
пісе «Мастацтва», альманаху «Запіс- 
кі Дзяржаўнай акадэміі мастацтваў» 
і інш. Сістэматычнае вывучэнне Г.м. 
і архітэктуры Беларусі вядзецца ў 
Ін-це мастацтвазнаўства, этнагра-

